
Prishtinë, 12.11.2024 
              Kodi i ZRRE‐së: V_2550_2024 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2575_07_24 i dt.16.07.2024; 

− Kundërshtimi i KESCO-s i datës 14.08.2024. 

në seancën e mbajtur më datë 12 nëntor 2024 nxori këtë: 

 

V E N D I M 

I. REFUZOHET kundërshtimi i KESCO-s ndaj vendimit të DMK-së, për konsumatorin H.B., nga Komuna 
e Therandës, si e pa bazuar. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 
ZRRE/DMK_V_2575_08_24 i dt.16.07.2024. 

III. Vendimi nxirret dhe publikohet në gjuhet zyrtare në Republikën e Kosovës. 

IV. Vendimi hyn në fuqi në datën e miratimit të tij nga Bordi i ZRRE-së, dhe i njëjti do të publikohet në 
faqen elektronike zyrtare të ZRRE-së. 

 

A r s y e t i m 

Departamenti për Mbrojtjen e Konsumatorëve në ZRrE, me datë 16.07.2024 ka marrë Vendim me nr. 

ZRRE/DMK_V_2575_07_24 me të cilin e ka aprovuar pjeserishtë si te bazuar ankesën e konsumatorit, 

me të cilën ankesë e ka kontestuar përgjigjën e KESCO-s – Divizioni i Furnizimit – Departamenti për 

Konsumatorë të datës 23.02.2024 lidhur me kontestimin e faturave per periudhat 12/2023 dhe 

01/2024, për shkak të dyshimit për lexim dhe faturim jo të saktë me njehsorin elektrik nr. 61378781. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se faturimi dhe korrigjimi i konsumatorit është real dhe është bere bazuar ne 

leximet e nxjerra nga njehsori nr. 61378781;  

- Apeluesi KESCO kërkon nga Bordi i ZRRE-së që të pezullojë vendimin e DMK-së ZRRE/DMK_ 

V_2575_07_24 i datës 16.07.2024 për konsumatorin H.B. 

Bordi i Zyrës së Rregullatorit për Energji në mbledhjen e mbajtur me datë 12.11.2024 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin e KESCO se vendimin ZRRE/DMK_ V_2575_07_24 i datës 16.07.2024 i 

Departamentit per Mbrojtjen e konsumatorëve nuk është i drejt, Bordi pas shqyrtimit të të gjitha 

provave dhe shkresave si: Procesverbali per pranim  instalimit elektrik nr. 0146510 date 23.11.2023; 

Faturat me nr. 12230DPZ-9083883 e dt. 29.12.2023 dhe nr. 01240DPZ-9083883 e dt. 29.01.2024, 

ankesa ne KESCO date 12.01.2024; Procesverbali i inspektimit nr. 2132100 datë 06.02.2024, përgjigja 

e KESCO-s date 23.02.2024; Ankesa e konsumatorit në DMK të ZRRE-së  datë 06.03.2024.2024; Vendimi 

i DMK-së nr. ZRRE/DMK_ V_2575_07_24 i datës 16.07.2024, Transaksionet e konsumatorit; Rrjedha e 

energjisë elektrike, listat e leximi, ka gjetur se nuk ka dyshime që vendimi i marrë nga DMK-ja është 

vendim i drejtë dhe i ligjshëm. 

ZRrE ka vërejtur se, me date 23.11.2023 punëtorët e autorizuar te KEDS-it per pranimin e instalimit 

elektrik kane inspektuar piken matëse te konsumatorit ku kanë bere pranimin e instalimit elektrik per 

njehsorin elektrik nr. 61378781 me gjendje te shpenzimeve TL=000000 kWh dhe TU=000000 kWh. 

Ekipi i  KEDS-it ka evidentuar ne procesverbal se: “1 Orm MMO ii, për ndërtim të shtëpisë, si regjistrim 

i përkohshëm për ndërtim”. ZRRE ka analizuar procesverbalin e përpiluar nga ekipet e KEDS-it dhe 

konstatohet se ne momentin e regjistrimit te njehsorit elektrik i njëjti nuk ka pasur shpenzime te 

regjistruara dhe se po ashtu është evidentuar si kyçje e përkohshme per ndërtim te shtëpisë. 

Departamenti i faturimit në KESCO me datë 29.12.2023 i ka dërguar konsumatorit faturën mujore të 

energjisë elektrike për periudhën 12/2023, në shumën me 5,141.27 kWh apo e shprehur në vlerë 

financiare në shumën prej 593.13€. Ngjashëm edhe fatura e muajit 01/2024 me 2,853.22 kWh apo e 

shprehur në vlerë financiare në shumën prej 340.86 €, të cilën konsumatori e ka kontestuar në DMK. 

Me datë 12.01.2024, konsumatori ka parashtruar ankesë në Departamentin për Konsumatorë në 

KESCO, duke e kundërshtuar ketë faturim. Pas shqyrtimit të ankesës së konsumatorit, KESCO-ja e ka 

refuzuar të njëjtën, duke u bazuar në leximet, transaksionet, rrjedhe të energjisë elektrike, 

procesverbalin me nr. 2132100 të dt. 06.02.2024. 

ZRRE po ashtu ka analizuar edhe Procesverbalin e inspektimit me nr. 2132100 të dt. 06.02.2024, në të 

cilin punëtorët e autorizuar të KEDS-it kanë evidentuar se, gjendja e shpenzimeve në TL = 005446 kWh 

dhe TU = 002669 kWh, për njehsorin me nr. 61378781, dhe në vërejtje ishte evidentuar si vijon: “Në 

momentin e kontrolles, njehsori është i pllombuar, hyrjet-daljet në rregullt. Kabllo furnizuese furnizon 

vetëm konsumatorin. Është i vendosur në shtyllë 2M PLC”. Pra, nga analizimi i këtij procesverbali, vihet 

re që, punëtorët e autorizuar të KEDS nuk kanë evidentuar ndonjë parregullsi në matje dhe se gjendja 

e evidentuar e shpenzimeve, përputhet me gjendjen e shpenzimeve në CCP/Rrjedhë të Energjisë 

Elektrike e faturuar ne periudhën janar 2024.  

ZRRE po ashtu ka shqyrtuar edhe kërkesën e DMK te datës 06.03.2024 me te cilën i është drejtuar 

KESCO që pika matëse e konsumatorit të inspektohet nga punëtorët e autorizuar të KEDS, ashtu që të 

shqyrtohet saktësia e matjes së njehsorit me pajisjen ZERA. Bazuar ne procesverbalin e shqyrtimit 

vërtetohet se me date me datë 13.03.2024, punëtorët e KEDS e kanë inspektuar pikën matëse të 



         
  

3 

 

konsumatorit, me ç’rast edhe është hartuar raporti mbi kontrollimin – pranimin e grupit matës, me nr. 

0056870, në të cilin ndër të tjera është evidentuar si vijon: “Në bazë të kërkesës së ZRrE-së, për 

kontrollimin e njehsorit elektrik – hiqet pllomba distributive nga njehsori elektrik për verifikim me 

aparatin ZERA. Verejtje – Rrymat janë shumë të vogla, nuk mund të kontrollohet gabimi me instrument 

ZERA”. Po ashtu ZRRE vëren se edhe ky ekip i KEDS-it ka evidentuar saktë gjendjen e shpenzimeve te 

regjistruara ne njehsorin elektrik nr. 61378781 ku TL=005472 kWh dhe TU=002690 kWh dhe se gjendja 

e evidentuar e shpenzimeve, përputhet me gjendjen e shpenzimeve në CCP/Rrjedhë të Energjisë 

Elektrike e faturuar ne periudhën shkurt 2024. 

Bordi i ZRRE ka analizuar rrjedhën e energjisë elektrike, Transaksioneve dhe Listave të Leximit, dhe ka 

gjetur se, konsumatori është lexuar dhe është faturuar me rregull. Gjithsesi, përveç faturave të 

periudhave kontestuese, konsumatori ka shpenzim relativisht të ulët, për periudhat e tjera vijuese, por 

që, pas periudhës kontestuese, shpenzimi i konsumatorit vazhdon të mbetet i ulët, çka nënkupton se, 

sikur njehsori të kishte ndonjë defekt, ose të mos kishte matur si duhet, atëherë edhe faturimi për 

periudhat e tjera, do të vazhdonte të ishte i lartë. Kësisoj,  sipas nenit 28 paragrafin 1 dhe 2 të Rregullës 

për Kushtet e Përgjithshme të Furnizimit me Energji Elektrike, e ku thuhet se: “1.Furnizuesi është i 

detyruar të sigurojë që konsumatorët të jenë të faturuar për energjinë e shpenzuar dhe për tarifat e 

tjera, sipas strukturës tarifore të përcaktuar dhe në përputhje me llojin e tarifës së dakorduar me 

konsumatorin (nëse është e aplikueshme). 2. Faturimi i energjisë së shpenzuar zbatohet për çdo 

periudhë të faturimit, duke u bazuar në të dhënat e lexuara nga njehsori dhe mbledhura nga Operatori 

i Sistemit ose Furnizuesi, ashtu siç është rënë dakord në kontratën për furnizim, ose me tarifa të 

miratuara nga Rregullatori për konsumatorët që gëzojnë të drejtën e shërbimit universal dhe furnizuesit 

e mundësisë së fundit”. ZRRE konstaton se, faturimi për periudhën kontestuese 12/2023 nuk mund te 

paraqet shpenzim real mujor pasi qe njehsori elektrik nr. 61378781 është vendosur per matje ne 

periudhën 23.11.2023 dhe duke pasur parasysh se konsumatori per periudhën 11/2023 është faturuar 

vetëm me taksa, fatura e periudhës 12/2023 përfshin edhe shpenzimet e periudhës 11/2023(nga data 

e vendosjes se njehsorit), kurse faturimi i periudhës 01/2024 është i saktë, për shkak që, konsumatori 

ka lexim dhe faturim të rregullt mujor, dhe nuk është evidentuar asnjë parregullsi në pikën matëse të 

konsumatorit. Andaj ZRRE duke pasur parasysh këto argumente ka gjetur se ky shpenzim duhet t’i 

shpërndahet per periudhën dy mujore 11-12/2023 dhe se korrigjimi i bere me vendimin e DMK-së ne 

vlerë -46.98€ është i saktë. 

Bordi i ZRRE-së në mbledhjen e mbajtur me datë 12.11.2024 pas analizimit të gjithë asaj që u theksua 

më lartë, e ne veçanti rrjedhën e energjisë elektrik, transaksionet e konsumatorit, listat e leximit, 

Procesverbali per pranim  instalimit elektrik nr. 0146510 date 23.11.2023, Procesverbali i inspektimit i 

dt. 06.02.2024, Raporti mbi kontrollimin – pranimin e grupit matës, i dt. 06.03.2024, si dhe  Rregullës 

për Kushtet e Përgjithshme të Furnizimit me Energji Elektrike, ka vendosur si në dispozitivin e këtij 

vendimi. 

Bordi i ZRrE, gjithashtu ka konstatuar se konsumatori në ankesën e tij nuk ka ofruar asnjë provë bindëse 

për të vërtetuar faktin se vendimi i DMK-së si organ i shkallës së parë nuk është vendim i drejtë dhe i 

bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës së 

parë në mënyrë të përgjithësuar, pa ofruar prova të arsyeshme.  

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Kompetente, brenda tridhjetë (30) ditëve nga data e pranimit të Vendimit ose nga data e publikimit të 

tij në faqen elektronike të ZRRE-së, cilado që ndodh e fundit. 

Bordi i ZRRE-së: 

                                                                                        _____________________  
 Ymer Fejzullahu, Kryesues  

                                                                                        _____________________ 
                                                                                        Lutfije Dervishi, Anëtare 

 _____________________ 
                                                                                        Gani Buçaj, Anëtar 

______________________ 
 Arta Isufi, Anëtare 

______________________ 
 Adnan Preniqi, Anëtar 

 

 

 

 

 

 

 

 

 

 

 

 

 

Vendimi u dërgohet: 

 KESCO-s,  

 Konsumatorit H.B., dhe 

 Arkivit të ZRRE-së. 

 

 

 

 


